
Informaziun sur dalla presenza dils lufs

Lufs che neschan, creschan si e vivan libramein ella natira ein buca da principi prigulus.
Prigulus sa ei daventar, sch’ils lufs s’endisan vid ils carstgauns e sch’els cumbineschan la
glieud cun vivonda. Perquei duess ins mai suandar lufs — era buca cagneuls — per contemplar
ni fotografar els. Lufs san reagar a moda agressiva sch’els ein malsauns (ravgia da tgauns) ni
blessai, sch’els ein vegni pervesi ni sch’els vegnan catschai a cantun.

Co tenin nus naven il luf da fueinas?
lIs lufs ston vegnir teni naven da fueinas e campadis enten impedir ad els igl access tier
vivonda damaneivel da habitadis e casadas:
e Scadin rumien duei vegnir tenius en recipients serrai avon la dismessa e duei buc
vegnir deponius el liber.
e Vanzadiras da vivondas — era mo en pintgas purziuns — astgan buca vegnir dismessas
egl uaul ni sin sendas da viandar (p.ex. tier grilladas, pic-nic, campar, ir cul bike).
e Pavel da giats e tgauns astga buc vegnir purschius el liber.

Annunziei immediat al guardiaselvaschina

e |ufs en habitadis, en la vischinonza da habitadis ni sin plazzas publicas
e |ufs che muossan in cumportament irregular ni cun pauca spuretgadad
e animals da néz ni selvaschinas scarpadas

Tier damondas en connex cun selvaschinas dat il guardiaselvaschinas bugen sclariment.
www.ajf.gr.ch contacts.

lls guardiaselvaschinas survigileschan a moda sistematica e cunscienziusa il cumportament
dils lufs. Igl ei fetg impurtont ch’ils lufs associeschien buc la preschientscha dil carstgaun cun
la pusseivladad da contonscher pavel!

Cordial engraziament per Vies sustegn!



